
TERMO DA PRESENTÉ LES COMUNICAZIUNS POR LA PROSCIMA PLATA 
dedemesaledema, 6 de jügn, da misdé (por gauja dla prozesciun de Jeunn) 
 
SANITÉ: Le dotur Eduard Agreiter é demez dal lönesc al vëndres, dai 4 ai 8 de 
jügn, y vëgn sostituí dala doturia Grete Mahlknecht 349 06 67 034. 
 
La doturia Grete Mahlknecht é demez chinescdé dai 11 ai 29 de jügn y vëgn 
sostituida dal dotur Eduard Agreiter 0474 523 315  o  333 13 80 852. 
 
COMUN: Sce valgügn ess n apartamënt o d’atri locai da lascé ia por migranc tl 
cheder dl proiet statal SPRAR, ési periá, pornanch’ara vá, da s’anunzié tl 
secretariat de Comun, olach’ai ciafa spo les informaziuns d'öga. 
 

PLOANIES SAN MARTIN Y LUNGIARÜ 
 
Dales prozesciuns dles Antlés y dl Cör de Gejú desson ćiaré ch‘al vëgnes dit 
paternostri (vigni tant n grup!). Ciarun ch´al vëgnes dit dant y inće dit do.  siur Ploan 
 
Por la Prozesciun de Jeunn orunse se tó a cör le Regolamënt por la prozesciun 
de Jeunn de siur Degan, gnü injunté al’ultima plata dla ploania.  
 

SAN MARTIN 
En sabeda , ai 9 de jügn, danmisdé vëgnel lavé la dlijia da Picolin. Chi che á 
dlaurela é periá da gní a daidé. 

LUNGIARÜ 
I Jogn da Lungiarü inviëia, sciöche usanza, ala festa dl Cör de Geju en domënia, 
ai 10 de jügn, y da sëra dales 19.00 inant ves aspetará na buna griliada.  

     - - - - - - - - - - - - - - - - - 
 
La Scora de Musiga inviëia düc l’ater dedemesaledema, ai 6 de jügn, dales 18.00, 
a Corvara tl salf dles manifestaziuns al conzert de conclujiun. 
 
Curs de döes sëres „Lauré l'urt y arjigné ca produc te na manira sana“ 
en dedolönesc, ai 12 de jügn, y en jöbia, ai 14 de jügn dales 18.00 ales 19.30 a 
San Martin. Al curs pó tó pert cina 10 partezipanc. Informaziuns y prenotaziuns 
pro Margareth 339 31 15 679; Le curs vëgn tigní da Martin Pramstaller y é 
organisé dala Uniun Ëres San Martin. 
 
Dai 7 ai 10 de jügn Festival Alta Badia Balance, dediché a la sanité, al bëgnester 
y al ecuiliber dla porsona tla natüra: Ai 7 de jügn dales 20.00 a La Ila, Ciasa dla 
Cultura: referat sön le confrunt tra agopuntura y riflessologia; les ativités jará spo 
inant dai 8 al 10 de jügn cun cursc y workshop de vigni sort ite dal Sass Dlacia 
San Ciascian. Döt le program é sön www.altabadiabalance.com." 
-----------------------------------------------------------------------------------------------------------   
Cotan de jogn y de ëi de nosta ploania é cuncrusc en Jeunn. Ti pinsiers 
orunse jí impara söl tru dla fede tla conferta cun Chël Bel Dî y ti desmostré 
a d’ël nosta confidënza, nosta crëta y nosc amur y insciö le laldè, le 
rengrazié y le sorví.  
Por interzesciun de Santa Maria, de Sant Ujöp da Oies, di Sanc y Beac de 
nosta Diozeja, te periunse, oh Bel Dî, nosc Pere, tl inom de Gejú Crist y tl 
Spirit Sant, dái a nosc monn la pesc, la liberté y le pan da vigni dé, y nos 
ch’i sun sön tru, dëidesse vire tla forza dla fede, tla speranza, tla ciarité y 
tla reconziliaziun. Ejaudësc les intenziuns de nüsc peregrins por tüa Dlijia, 
nosta comunité, nostes families y por düc chi che ti stá a cör. Amen.  
 
 

 

Plata dles Ploanies  
San Martin y Lungiarü 

FESTA DLES ANTLÉS – B 
 

Vangele do Merch 16,22-26 
  
Tratan past àl tut le pan 

y à dit dilan, l’à rumpì, 

ti al à sport y à dit: 

Tolede, chësc é mi corp. 

Spo àl tut le caresc, 

à dit dilan, ti al à sport 

y düć à boiü d’infora. 

Y al ti à dit: 

Chësc é mi sanch, 

le sanch dl’alianza,  

che vëgn spanü por tröc. 
  
Na ploania â invié mituns y mitans  
da inforní le tru dla prozesciun dles Antlés. 
Cun crëda da corú ái fat de gragn dessëgns sön l’asfalt.  
Les mitans â depënt de gragn cörs cun ciüfs 
y i mituns, por n’ester nia da manco, â scrit cun de gran lëtres: 
„Oila, Gejú!“ y n toch plü inant: „Oila, os düc!“ 
  
Al n’ê sté n valgügn che s’â lascé sö:  
„Pón pa ma insciö saludé cun „Oila“ Gejú tl Santiscim Sacramënt?“  
Insciö baia pa i mituns un cun l’ater tla vita da vigni de.  
Y Gejú vëgn pö ite te nosta vita da vigni de, passa fora por strades y plazes, 
dan nostes ciases ia, vëiga pic y ciantuns y la jënt che ciara pro, 
che ne sá co s’la tó, che s’oj da na pert ia o che s’la rí forsc por val‘ matada. 
  
Cun la prozesciun dles Antlés junse ince nos fora dl ambiënt stlüt dla dlijia, 
y passun fora i mürs de cortina, mostran a che ch’i orun ti jí do.  
  
„Oila, os düc“ me salüda ia por strada les gran lëtres di mituns.   
Y al me sá bel, deache tla compagnia de Gejú ne sunsi nia su; 
y che ti vá do te sües pedies n’él incö cotanc.  

 SAN MARTIN LUNGIARÜ I JUN EN JEUNN 

 

I jun por le tru de nosta vita - y insciö 

inće en Jeunn - nia da susc, mo adöm: 
 

-  Dantadöt ti junse do al sëgn dla crusc, 

ciaran sön Gejú Crist, che vëgn cun nos. 
 

-  I jun deboriada, cun nosc compagn, 

cun i ëi de nosta ploania y de döta la 

valada en oraziun: laldan, rengrazian  

 y perian Idî inće un por l’ater.   
 

-  I jun cun le pinsier a nüsc familiars y  

 a nüsc vijins, vis y defunc, y a chi che 

nes á perié da se recordé de d’ëi. 
 

- Ince chi che é restá a ćiasa periunse  

 da s’uní cun nos tl’oraziun en chisc  

 dis da sëra pro la corona.  
 

- I jun cun le pinsier ala Comunité de 

nosta Ploania, a siur ploan y a düc chi 

che fej n sorvisc tla comunité. I periun 

che Idî tëgnes adöm nosta comunité  

 tla fede, tla speranza y tl amur, y i 

periun do vocaziuns.  
 

-  Liá ite tla prozesciun dles dodesc 

ploanies periunse por l’Unité Pastorala 

dla Val Badia, ch’i imparunse da jí a 

öna y da combiné adöm i talënc, les 

forzes y les bunes idees, y insciö da ti 

dé vita a nosta fede incö y tl dagní. 
 

- I jun cun le pinsier ala Dlijia de nosta 

Diozeja cun nosc Vësco Ivo Muser,  

 a chëra ch’i se liun cun chësta 

prozesciun, jon sön le santuar di 

pröms vëschi de nosc raiun.  
 

- I jun cun le pinsier ala Dlijia 

mondiala, ai cristians de döt le monn, 

che passa fora por tëmps de de gran 

mudaziuns y de porsecuziuns. I periun 

por le papa, i vëschi, i proi y düc chi 

che dedichëia süa vita al vangele. 

03.06.18 

FESTA DLES ANTLÉS 

 

 9.30 Mëssa solëna por la comunité 

  cun prozesciun eucaristica  
(i prëii ch’an tëgnes ite l´ordin che é dé 
dant dala tradiziun y vëgn regolé dai 
Stödafüch – le Ploan) 

 

 7.55 Adoraziun – pröma pert 

 8.15 Mëssa solëna por la comunité 
  (don Francesco) 
 dedô Adoraziun – secunda pert  

 14.00 I jun por le Tru di Crisć  
  dala dlijia demez  

04.06.18 

Lönesc Crista, Klothilde,  

19.30  Mëssa a Picolin   (don Francesco) 
  a d’intenziun 

 

05.06.18  

Dedolönesc 

Bonifaz, Igor, Ferdinand 

 9.30 Conferënza di proi sö n’Antermëa 

 19.30 Mëssa  
  + Erwin Rungger  
  + Sepl Flöss 

 

06.06.18  

Dedemesaledema 

Norbert, Bertrand 

 7.30 Mëssa       (don Francesco) 
  a d’intenziun  

 7.30 Mëssa  
  dl ann + + Paul Costa y Pire Clara 
  + + d’Oriana  y + Ida Verginer 

07.06.18 

Jöbia 

Robert, Amadio 

 

 7.30 Mëssa  
  + + Fonjo y Milia Zingerle 
  + Giovanni Tavella  
   Corona por vocaziuns   

 8.30 Al pëia ia la Prozesciun en Jeunn   

 11.00 Al pëia ia la Prozesciun en Jonn 

   

08.06.18 

Vëndres 

Cör de Gejú   

 18.30 Adoraziun chîta 

 19.00 Adoraziun al Cör de Gejú   

 7.30 Mëssa  
  + Iarone Rungger 
  + + Angela y Beniamin Clara  

09.06.18 

Sabeda 

Cör de Maria  

 15.30 Mëssa tla Ciasa de Palsa    
 18.30 Mëssa prefestia  
  de rengraziamënt fam. Frenner, Lovara 
  dl ann + Rosalia Ploner 
  + + Richard y Brigitte di Palma 

 20.00 Mëssa prefestia 
  de rengraz. fam. Albina Pezzei 
  de rengraz. fam. Hubert Pezzei 
  + + Giustina y Germano Moling 

10.06.18 

FESTA DL CÖR DE 

GEJÚ 

 

 9.00 Adoraziun al Cör de Gejú 

 9.30 Mëssa solëna por la comunité 

  Consacr. dla Ploania al Cör de Gejú 

  (pater Franz Senfter da Oies) 

 8.15 Mëssa solëna por la comunité 
  cun prozesciun eucaristica  

  cun 2 vangeli 

  Consacr. dla Ploania al Cör de Gejú 

 


